



ԿՈՄՈՒՆԻԶՄ

ժամանակակից Հայաստանում խոսել կոմունիստական գաղափարախության ու ուսմունքի մասին  բավական բարդ ու պարադոքսային խնդիր է,  քանի որ այն դուրս է գալիս զուտ ակադեմիական, ճանաչողական,  փիլիսոփայական ու քաղաքական խնդրի շրջանակներից՝ բախվելով հետխորհդային իրողությունների բերած հասարակական հարաբերություններին ու դրա թելադրած գաղափարախոսկան մոտեցումներին,  միանգամից հակադրության մեջ մտնելով հետխորհրդային իրականության հետ: Մի կողմից՝ խորհրդային փորձառությունը,  հիշողությունը դրա մասին, անհատական ու կոլեկտիվ նոստալգիան, մյուս կողմից էլ հետխորհրդային իրականությունը՝ կառուցված այդ հասարակագի փլուզման, դրա նկատմամբ ընդդիմության, հաղթանակի ու հակասովետականության վրա, որի հետևանքով վրա կոմունիզմի հարցը միանագամից  հայտնվում է «խորհրդայինի» ու «հակախորհդայինի» տիրույթում՝  այդպես ընկալվելով ու մատուցվելով քաղաքական հռետորաբանության մեջ, ԶԼՄ-ում  և այլն:  Ըստ այդմ էլ  այն կա՛մ ներկայացվում է, որպես անցյալ, կա՛մ էլ որպես ձախողված երևույթ:

Չնայած, որ կոմունիզմը երբեք իրականության մեջ գոյություն չի ունեցել, սակայն նույնականացվել է ԽՍՀՄ հետ,  թերևս այն պատճառով, որ այն կառուցելու դոկտրին էր հռչակված խորհդային երկրում ու այն կառավարվում էր համապատասխան անունը կրող կուսակցության   կողմից:

Սակայն վերջին տարիներին հանրային շահերի համար ձևավորված շարժումները, նույնիսկ թավշյա հեղափոխության շրջանում ապակենտորն պայքարի կոնկրետ դրսևորումները՝ հանքագործ բանվորների գործադուլային շարժումն ընդդեմ խոշոր ձեռնարկատերերի, գյուղացիների պայքարը հանուն փոքր հէկերի հանրանայցմանը կամ դրանց շահույթների մի մասը համայնքին տրամադրման համար և վերջապես Հայաստանում սոցիալական բևեռացման առկա պատկերը, ուղղակիորեն ցույց են տալիս այն սոցիալ տնտեսական համատեքստը, որը հնարավորություն է տալիս հենց ներկա իրավիճակից ելնելով խոսել այն մասին, թե ի՞նչ պայմաններում են ձևավորվել ու ի՞նչ բովանդակային լիցք են կրում սոցիալական արդարության ու համերաշխության գաղափարները՝  կոմունիստական  ուսումունքի շրջանակում:  


Սոցիալական արդարության, հավասարության, համերաշխության գաղափարները՝ հիմնված ընդհահուր սեփականության,  բարիքներից հավասար օգտվելու վրա, գալիս են դեռևս հին ժամանակներից՝ սկսած Հին Հունաստանից, այնուհետև  բնութագրական դառնում միջանդարյան Եվրոպայի մի շարք սոցիալական շարժումներում, իրենց դրսևորումներն ունենում նաև եկեղեցական կյանքում (օրինակ ֆրանցիսկյան միաբանություն և այլն), իսկ նոր ժամանկաներում՝ ասպարեզ գալիս արդեն իսկ սոցիալիստ ուտոպիստիների ինտելկտուալ ու հասրակական շարժումներ: 

18-րդ դարի վերջին-19րդ դարի սկզբին ֆրանսիական հեղափոխության ազդեցությամբ՝ Ֆրանսիայում ձևավորվում նաև էգալիտարիստական  կոմունիզմի  շարժումը՝  աշխատանքային կոմունաներ հիմնելու ու հողի ընդհահուր սեփականության հիման վրա, ուր աշխատանքն ու բարիքը կիսում են բոլորը:

Սակայն ժամանակակից իմաստով կումունզմի գաղափարախոսության հիմքը Կարլ Մարքսի տեսական ու քաղաքական մոտեցումներն՝ հիմնված քաղաքատնտեսական խորքային վերլուծության ու դրանից բխող համապատասխան սոցիալ, տնտեսական, քաղաքական հեռնակարի ու դրան հասնելու ուղիների վերաբերյալ: Ըստ այդմ էլ Կ. Մարքսը ոչ միայն գիտնական տեսաբան էր, այլ քաղաքական ուսումնքի հիմնադիր:


Կումունիստական ուսմունքի հիմքում ընկած է աշխատանքի ու կապիտալի հակադրության խնդիրը՝ արդյունաբերական հեղաշրջման ու ինդուստրիալ հասարակության ձևավորման շրջանում, երբ կապիտալստական հարաբերությունների խորացումն ընթանում էր աշխատավորական զանգվածի ու բուրժուազայի բևեռացմանը զուգնըթաց, մի շերտի ձեռքում՝ կապիտալի ու հարստության կուտակում, մյուս շերտքի մոտ չքավորության ու աղքատության խորացում:

Կարլ Մարքսը ցույց է տալիս, որ ստրուկտուրալ այդ անհավասրության հիմքում ընկած է, այն որ աշխտավորներին չի վճարվում իրենց աշխատանքի իրական արժեքը, և որ ստեղծված հավելյալ արժեքը յուրացվում է արտադրական միջոցների սեփականատերի կողմից՝ դառնալով հարստություն ու նախնական կապիտալ՝ հանգեցնելով սոցիալական բևեռացմանը:  Ըստ այդմ էլ, այն որ կապիտալիստական հասարակության հիմքում ընկած է արտադրական միջոցների սեփականատերերի ու դրանք չունեցող, հարկադրաբար վարձու աշխատանք կատարող պորելտարիատի հակադրության խնդիրը, և ապագայում պատմական զարգացման արդյունքում կապտալիզմին օրինաչափորեն փոխարինելու է գալու նոր հասարակարգը: Մարքսյան ուսմունքի հիմքում այդ հարաբերությունների քաղաքատնտեսական վերլուծությունն է, որ առկա հասրակարգը իր ներքին հակասականությամբ (պրոլետարիատ-բուրժուազիա) օրինչափորեն փոխարինվելու է ավելի բարձր հասրակագով, ուր այլևս չի լինի սոցիալական հակադրություն:


Ապագա կումունսիտական հասրակարգում այդ խավերը այլևս չեն լինի, կլինի արտադարական միջոցների հասարակական  սեփականություն, բարիքների բախշման ու վերահսկման հանրային մեխանիզմներ՝ հիմնված յուրաքանչյուրին ըստ ունակության, յուրաքանչյուրին ըստ պահանջմունքի մոտեցումների վրա: Ըստ այդմ էլ կվերենա սոցիալական անվահասարությունը, կձևավորվի հավասարարական հասրակագ, ուր աշխատանքը կդառա, ոչ թե գոյատևաման, այլ ինքնաիրացման ու ստեղծագործականության բացահայտման միջոց: 

Համարավում էր, որ անցումը պետք է տեղի ունենա հեղափոխության միջոցով, երբ համապատասխան գիտակցության հասած պրոլետարիատը հեղափոխական ճանապարհով  իր ձեռքը կվերցնի իշխանությունն ու արտադրական միջոցները, կատարելով համապատասխան  տաս քայլեր (պրոգրեսիվ հարկ, բանկային համակարգի պետականացում, բանկային ու վարկային պետական մոնոպոլիա, տրանսպորտային համակարգի պետականացում, ժառանգության վերացում, քաղաքի ու գյուղի անհամասնության վերացում, գյուղատնտեսության ու արդյունաբերության միջև կապի ստեղծում, պարտադիր աշխատանք, պետական գործարանների ու արտադրության միջոցներ  և այլն) կմոտեցնի կոմունիզմի գալը: Սակայն, թե այն կոնկրետ երբ կգա, չէր կոնկրետացվում, համարվում էր, որ երբ պրոլետարիատը իր ձեռքը կվերցնի իշխանությունը, ու կիրականացնի համապատասպան քայլեր, ապա հեռանկարում աստիճանաբար դա կմոտեցնի կոմունիզմին, որը կգա աստիճանաբար, օրինակ, անցումային այդ շրջանում, երբ մարդիկ հասարակական սեփականության պայմաններում կմոռանան, թե ինչ բան է արտադրական միջոցների մասնավոր սեփականությունը, ապա դա կարևոր քայլ կլինի դեպի ապագա հասարակարգ: 

Երբ 19-րդ դարում Մարքսը նկարագրում էր թե ինչպես պետք է լինի ապագա հասարակարգը, ապա այդ ժամանակ ինչ-որ առումով ուտոպիստական էր թվում, սակայն  նրա նկարագրած ապագա հասարակագի որոշ երևույթներ այսօր մեկ իրականության մաս են, ինչպես օրինակ՝ երեխաների պաշտպանվածությունը, նրանց աշխատանքի արգելքը, անվճար կրթությունը, պրոգրեսիվ հարկը:

Կարլ Մարքսը ոչ միայն նկարագրում էր ապագա հասրակարգը որպես տեսաբան, այլև տալիս դրան հասնելու ուղին, որը պետք է լիներ պրոլետարական հեղափոխությունը: Ըստ այդմ էլ այն նաև հեղափոխական ուսումունք էր: Սակայն, ըստ Մարքսի, այն պետք է տեղի ունենար զարգացած ու խորացած կապիտալիստական հարաբերությունների պայմաններում ու երկրներում: 

Կումունիզմի ուսմունքը, ապագա հասրակարգի որպես օրինչափ երևույթ գալն  ու նրան հասնելու ուղին ներկայացված են Կ.  Մարքսի ու Ֆ. Էնգելսի «Կոմունիստական կուսակցության մանիֆեստը» (1848) աշխատանքում, որն արդեն իսկ քաղաքական տեքստ է, որով և տարբերակվում է մարքսյան կոմունիզմը հավասարարական այլ գաղափարախոսություններից ու ուսումնքներից:

Արևմտյան պատմաբանների գնահատմամբ Մանիֆեստը ունեցել է նույն նշանակությունը, ինչ «Մարդու և  քաղաքացու իրավունքների համընդհանուր հռչակագիրը»:  Մանիֆեստը ստեղծվեց Լոնդոնում գործող բանվորական «Արդարների միություն» կազմակերպության հանձնարարությամբ, որը այդուհետ վերանվանվեց «Կոմունիստների միություն»: 

Պետք է ընդգծել, որ աշխատանքի մեջ գործածվող «կուսակցություն» տերմինը տակ հասկացվում էր, ոչ թե կոնկրետ կուսակցություն, այլ միևնույն սոցիալական արդարարության, համերաշխության, կոմունիստական իդեալի շուրջ գաղափարական-քաղաքական հայացքների համախոհություն, և պատահական չի, որ այն հիմնական փաստաթուղթ դարաձավ ձախ ու բանվորական շատ կուսակցությունների համար,  թեև մինչև 1918թ. «կոմունիստական» անունով կուսակցություններ չկային: 

Միայն 1918թ. Ռուսաստանի Սոցիալ Դեմոկրատական Բոլշևիկյան կուսկացությունը վերանանվեց Ռուսաստանի Կոմունիստական (բոլշևիկյան) Կուսակցություն: Բոլշևիկյանը ավելացրեց Լենինը, ընդգծելով որ այն լենինյան է:  

Այդ վերապահումը կարևոր էր, քանի որ Վ. Լենինը մինչ այդ կարևոր փոփոխություններ էր կատարել մարքսիզմի հեղափոխական տեսության մեջ:

Կարլ Մարքսի տեսությունը մեծ ընդունելություն գտավ ռուսական կայսրությունում, որը ամբողջ 19- դարում եռում էր սոցիալ-քաղաքական, տնտեսական փոփոխությունների անհրաժեշտության ու հրատապության փնտրտուքներում: Մարքսի սոցիալ-քաղաքական ու հեղափոխական տեսությունը դարձավ այն զենքը, որը պետք է վերափոխեր կայսրությունն ու ցարական կարգերը: Լենինը երկու սկզբունքային  փոփոխություն կատարեց՝ ադապտացնելով այն կայսրության պայմաններին. առաջին՝ նա գտավ, որ պրոլետարիատը չի կարող լինել հեղափոխության առաջանդող ուժ, քանի որ այն գաղափարապես ու կազմակերպորեն ունակ չէ, կարող է ունենալ մոլորություններ, հետևաբար հեղափոխության կազամակերպող ուժ պիտի լինի «ավանգարդ կուսակցությունը»,  որը կգործի ուղղագիծ ու քաղաքական-գաղափարական մոլորություններից զերծ կպահի հեղափոխությունը:  Ըստ այդմ էլ նա գտավ, որ պետք է ունենալ պրոֆեսինալ հեղափոխական քաղաքական կազմակերպություն`պատրաստ առաջնորդելու ապագա հեղափոխությունը: 

Մյուս կարևոր մոտեցումը, որ ձևակերպեց Լենինը՝ հակադրվելով Մարքսին, այն էր, որ  հեղափոխությունը կարող է տեղի ունենալ կապիտալիստական հարաբերությունների ոչ այնքան զարգացած, հետամնաց երկրներում, որոնք ավելի են կեղեքվում իմպերիալիստական գաղութատիրություն և կապիտալիստական հարաբերությունների պայմաններում՝  դրանով իսկ հիմնավորելով  Ռուսաստանում ապագա հեղափոխության անհրաժեշտությունը: Դա հետգայում կարևոր դրույք հանդիսացավ արևելքյան երկրներում «հեղափոխությունների», դեպ այդ երկրների «հեղափոխության արտահանման» համար:  

Միևնույն ժամանակ  20-րդ դարի սկզբին, նախապատրասվելով ապագա հեղափոխությունը, ՌՍԴԿ-ում կազմակերպական առումով իրականացված փոփոխությունը ևս կարևոր էր. կուսակցությունը պետք էր կառավարվեր մեկ կենտրոնից, իր մեջ պահելով քննարկումների դեմոկրատական սկզբունքը՝ (կենտորն-տեղեր), սակայն կենտրոնի կողմից որոշումների ընդունման դեպքում դրանք պարտադիր պետք է կատարերվեին տեղական մարմինների կողմից (դեմոկրատական ցենտալիզմ):  Հիմնականում այս և որոշ այլ ծրագրային, գաղափարական խնդիրների պատճտավով ՌՍԴԿ բաժանվեց երկու մասի՝ բոլշևիկներ (Լենինի կողմնակիցներ) և մենշևիկներ:  Հենց բոլշևիկյան կուսակցությունն էլ 1917թ. իրականացրեց Հոկտեմբերյան հեղափոխությունը՝ տապալելով  Փետրվարյան հեղափոխության ժամանակ ձևավորված ժամանակավոր կառավարությանը: 

Քաղաքական առումով կումունիզմի կառուցումը, ըստ Լենինի, դիտարկվում էր ապագա հեռավոր խնդիր, որին պետք է նախորդեին հասարակական կարգի մի շարք կարևոր «սոցիալիստական վերափոխումներ»:


Արդեն 1930-ական թթ. ԽՍՀՄ կումունիստական կուսակցության մոտեցումներում սկզբունքային փոփոխություններ կատարվեցին  Ի. Ստալինի կողմից:  Ըստ այդմ սահմանվեց, որ կուսակցությունը ևս կարող է մոլորության մեջ լինել, հետևաբար առաջին պլան մղվեց առաջնորդի դերը, որը անսխալական է ու կարող է զերծ պահել կուսակցությունը մոլորությունից: Բնականաբար դա արդեն իսկ անհատական ամբողջատիրության գաղափարաքաղաքաղակաբն ձևակերպումն էր: Մյուսն այն էր, որ Ստալինը սահմանեց «սոցիալիզմ մեկ երկրում» բանաձևը՝ հրաժարվելով համաշխարհային հեղափոխության ու գլոբալ մասշտաբով կոմունիզմ/սոցիալիզմ կառուցելու գաղափարից, որն ի սկզբեն ծնվել ու տարածվել էր, որպես վերազգային ու տրանսացիոնալ գաղափար ու շարժում՝  «պրոլետարներ, բոլոր երկրների միացե՛ք» կարգախոսի ներքո:  

Միևնույն ժամանակ հենց Ստալինի օրոք ԽՍՀՄ արտաքին քաղաքականությունը առաջանային համարվեց համաշխարհային կումունիստական շարժման ու տարածման նկատմամբ: 

Այն, որ կոմունիստական գաղափարախոսության հիմքը հանդիսացող հեղափոխական մարքսիզմի ծնվել էր Եվորպայում, բնականաբար պետք էր իր ազդեցությունն ու հետևանքները ունենար նաև եվրոպական զարգացումներում: Արդեն իսկ 19-րդ դարի վերջերին սոցիալ-քաղաքական  շարժումների ու բանվորների պայքարի հետևանքով հաջողություներ գրանցվեցին սոցիալական իրավունքների ձեռքբերման առումով: Եվրոպական համատեքստում, դա հանգեցրեց սոցիալ դեմոկրատական շարժման մեջ ռեֆորմիստական ոււղության առաջացման, որը սակայն  այդ ժամանակն կոշտ քննադատության արժանացավ հեղափոխական շրջանակների կողմից:  Ընդհանուր առմամբ մի կողմից ռեֆորմիստական ուղղության, մյուս կողմից էլ Ռուսաստանում հոկտեմբերյան հեղափոխության ազդեցությամբ, հեղափոխականության արտաքին ու ներքին սպառնալիքների համակցությունը հարկադրեց որպեսզի 20-րդ դարում Եվրոպական տարածքն ընթանա սոցիալ դեմոկրատիայի ռեֆորմիստական զագարցումների ընթացքով:



Հայկական իրականությունն արդեն 19—րդ դարի վերջերին հաղորդակից դարձավ հեղափոխական մարքսիզմի ու կումունիստական գաղափարներին՝ հիմնականում Եվրոպայում գտնվող գործիչների ու սովորող հայ ուսանողների ջանքերով: 

Ուշագրավ է, որ գաղափարկան այդ մերձեցման ու հաղորդակցության մեջ կարևոր դեր ուներ նաև հայկական հարցի լուծման փնտրտուտքը: Մասնավորապես Կոմունիստական կուսակցության մանիֆեստի հայերեն թարգմանության առաջին նախձեռնողների գործունության հիմքում սոցիալ-քաղաքական հեղափոխական ու այդ ժամանակի համար նորութային գաղափաներին հաղորդակից լինելու, դրան հետևելու հետ միաժամանակ  հայկական խնդիրը էական նշանակության ուներ: 

Դեռևս 1887-1888թ.  Գևորգ Ղարաջյանը (Արկոմեդ), որը հնչակյան, սոցիալ-դեմոկրատայի,  հետգայում մենշևիկյան ուղղության հայ նշանավոր գործիչներից էր, թարգմանեց Մանիֆեստը ու այն ուղարկեց արմենականների «Արմենիա» պարբերականին թարգմանության, որը հայտարարել էր Արևմտյան Հայաստանի ազատագրության վերաբերյալ հոդվածների մցույթ: Սակայն պարբերականը այն չտպագրեց չափազանց մեծ լինելու  պատճառով՝  նշելով այն  առանձին գրքույկի ձևաչափ պետք է ունենա՝  իր ծավալի պատճառով: 

Հետաքրքրական է, որ 1887թ. Էնգելսը նշում, որ Մանիֆեստի հայերեն թարգմանությունը լույս պիտի տեսներ Կ. Պոլսում, սակայն, հրատարակիչ-տպագրիչը խուսափում է Մարքսի անունը նշելուց: Այն լույս չի տեսնում՝ Օսմանայան կայսրության բռանտիրական կարգերի ու առկա գրաքննության պատճառով:

1893-94թթ. Հովսեփ Աթարբեկյանցի նախաձեռնությմաբ է թարգմանվում Մանիֆեստը, և նա դիմում Ֆ. Էնգելսին հայերեն հրատարակության համար առաջաբան գրելու համար:  Այդ նամակում նա նան ընդարձակ պատամական տեղեկանք է ներկայացնում Հայաստանի պատմության ու հայկական հարցի մասին՝ նշելով,  որ թուրքահայությունը ազգային հեղափոխական պայքար է մղում: Ֆ. Էնգելսը ողջունում է դա, սակայն նշում, չի կարող գրել առաջաբան հայերեն հրատարկության համար, քանի որ չի հասկանում հայերենին և չունի սեփական հետազոտթյուն չունի հայերի մասին: 
Շնորհակալություն հայտնելով տեղեկությունների համար ՝  Էնգելսը գրում է,  որ  հայ ժողովրդին դժբախտություն է վիճակված «գտնվելու  թուրքական բռնակալության Սկիլլայի և ցարական դեսպոտիզմի Քարիբդայի միջև»: 


1894թ. հնչակյան նշանավոր գործիչները Ա. և Մ. Նազարբեկյանների թարգմանությամբ Աթենքում լույս տեսնող հնչակյան «Գաղափար» հանդեսում լույս են տեսնում Մանիֆեստից հատվածներ: Ուշագրավ է, որ 1896-ին հնչակյան գործիչներ Ա. և Մ. Նազարբեկները այցելում են Լոնդոն, Էնգելսի գերեզմանին տանում  պսակ՝ «Հայաստանից» մակագրությամբ և «Հնչակի» օգոստոսյան համարում գրել հիշատակի հոդված։

1901-02թթ. Մանիֆեստի հայերեն, նույնիսկ արևմտահայերն թարգմանություններ են կատարվում, սակայն  դրանք մնում են անտիպ: 


19—դ դարի վերջին ու 20-րդ դարի սկզբին արևելահայ իրականության մեջ ձևավորում են նաև առաջին մարքսիստական (Ջալալօղլի՝ ներկայիս՝ Ստեփանավան) ու սոցիալ-դեմոկրատական խմբակներն ու կազմակերպությունները, ինչը ռուսական կայսրության մեջ հեղափոխական սոցիալ-դեմոկրատական գաղափարների տարածման գործընթացների օրինչափ հետևանք էր, երբ դրանք ներթափանցում էին Կովկաս, հատկապես Թիֆլիս և Բաքու: Միևնույն ժամանակ այդ գործընթացների մեջ  կարևոր դեր ունեցան ՌՍԴԿ, ՌՍԴ(բ)Կ շրջանակներում ընդգրկված հայ գործիչները: Հենց այդ կազմակերպությունն էլ դառնում է այն հիմնական օղակն ու հարթակը, որը ոչ միայն գաղափարական, այլ քաղաքական, սոցիալ-հեղափոխական շրջանակի մեջ է ներառում նաև հայկական (արևելահայ) իրականության մի ակտիվ շրջանակ:  Այդ շրջանակի նշանավոր գործիչներից էր, օրինակ,  Ստեփան Շահումյանը:

1904թ.  Ստ. Շահումյանի նախաձեռնությամբ ու թարգմանությամբ լույս է տեսնում Մանիֆեստի ամբողջական հայերեն հրատարակությունը, որը տպագրվում է հեղափոխական ու մարքսիստական գրականության տարածման 
 ՌՍԴ(բ)Կ ազգային լեզուներով թարգմանկան  ծրագրի շրջանակում: Հետագայում Մանիֆեստը թարգմանել են նաև Պ. Մակինցյանը, Ս. Կասյանը և ուրիշներ:

